ՀԻՄՆԱՎՈՐՈՒՄ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2010 ԹՎԱԿԱՆԻ ՀՈՒՆՎԱՐԻ 29-Ի N 3 ԱՐՁԱՆԱԳՐԱՅԻՆ ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ԱՐՁԱՆԱԳՐԱՅԻՆ ՈՐՈՇՄԱՆ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ

1. Իրավական ակտի անհրաժեշտությունը 
Հիմք ընդունելով «Իրավական ակտերի մասին» Հայաստանի Հանրապետության օրենքի 45-րդ հոդվածի 2-րդ մասը`  բացառելու իրավական նորմերի անհիմն կրկնությունները, անհրաժեշտություն է առաջանում Հայաստանի Հանրապետության կառավարության 2010 թվականի հունվարի 29-ի «Առավել տարածված ոչ վարակիչ հիվանդությունների կանխարգելման, վաղ հայտնաբերման և բուժման հայեցակարգին և հայեցակարգի կատարումն ապահովող միջոցառումների ցանկին հավանություն տալու մասին» N3 արձանագրային որոշման  հավելված 2-ի 3-րդ և 4-րդ կետերը ուժը կորցրած ճանաչելու մասին» Հայաստանի Հանրապետության կառավարության արձանագրային  որոշման նախագծի ընդունումը:
2. Ընթացիկ իրավիճակը և խնդիրները
ՀՀ կառավարության 2010 թվականի հունվարի 29-ի նիստի N3 արձանագրային որոշման N2 հավելվածի 3-րդ կետով հաստատվել է «Անառողջ սնուցման սահմանափակմանն ուղղված ռազմավարությունը» մշակելու, իսկ Հայաստանի Հանրապետության կառավարության 2014թ. հուլիսի 31-ի  N  777-Ն որոշման (Հայաստանի Հանրապետության կառավարության 2014 թվականի գործունեության միջոցառումների ծրագիրը և գերակա խնդիրները հաստատելու մասին) N1  հավելվածի  37-րդ կետով հաստատվել է «Առողջ ապրելակերպի խթանման ռազմավարական ծրագիրը հաստատելու մասին» ՀՀ կառավարության որոշման նախագիծը ՀՀ կառավարություն ներկայացնելու պահանջը:
Ի կատարումն կառավարության վերոնշյալ որոշումների`  ՀՀ ԱՆ կողմից մշակվել և շրջանառության մեջ են դրվել  համապատասխանաբար «Անառողջ սնուցման սահմանափակմանն ուղղված ռազմավարությունը հաստատելու մասին» և «Առողջ ապրելակերպի խթանման ռազմավարական ծրագիրը և ծրագրի կատարումն ապահովող միջոցառումների ցանկին հավանություն տալու մասին»  Հայաստանի Հանրապետության կառավարության որոշման նախագծերը: 
 Ռազմավարությունների մշակման ընթացքում քննարկվել է երկու առանձին ռազմավարություններ ընդունելու նպատակահարմարությունը: Քանի որ անառողջ սնուցման սահմանափակումն ըստ էության առողջ ապրելակերպի ուղղություններից մեկն է, քննարկվել և առավել նպատակահարմար է դիտարկվել անառողջ սնուցման սահմանափակմանն ուղղված ռազմավարական ծրագրի նախագծի` առողջ ապրելակերպի խթանմանն ուղղված ռազմավարական ծրագրի նախագծում ներառելը:
Միաժամանակ, ՀՀ սպորտի և երիտասարդության հարցերի նախարարության կողմից մշակվել և  ՀՀ կառավարության 2013 թ. ապրիլի 18-ի նիստի N 15 արձանագրային որոշմամբ հաստատվել է «ՀՀ-ում հաշմանդամային սպորտի ու ՀՀ-ում ֆիզիկական կուլտուրայի և սպորտի զարգացման 2013-2017թթ. ծրագրերը» (այսուհետ` Ծրագրեր): Քանի որ «Հայաստանի Հանրապետության կառավարության 2010 թվականի հունվարի 29-ի N 3 արձանագրային որոշման N 2 հավելվածի 4-րդ կետով նախատեսված «Բնակչության ֆիզիկական ակտիվությանը նպաստող» ռազմավարությամբ նախատեսվում է արծարծել նույնանման և նույնաբովանդակ ծրագրային խնդիրներ, գործունեության ուղղություններ, ակնկալվող արդյունքներ,  ֆինանսավորման աղբյուրներ և իրականացման ժամկետներ, որոնք արդեն իսկ արծարծված են Ծրագրերում, ապա նման համալիր Ծրագրերի առկայության պարագայում «Բնակչության ֆիզիկական ակտիվությանը նպաստող» ռազմավարության մշակման և ընդունման անհրաժեշտությունը վերանում է:  
3. Կարգավորման նպատակը և բնույթը


«Հայաստանի Հանրապետության կառավարության 2010 թվականի հունվարի 29-ի N 3 արձանագրային որոշման մեջ փոփոխություններ կատարելու մասին»  Հայաստանի Հանրապետության կառավարության որոշման նախագծի նպատակն է

իրավական ակտերում  անհիմն կրկնությունների բացառումը և համապարփակ և համալիր իրավական ակտերի մշակումը, մասնավորապես` Հայաստանի Հանրապետության կառավարության 2010 թվականի հունվարի 29-ի N 3 արձանագրային որոշման N2 հավելվածի 3-րդ և 4-րդ կետերը ուժը կորցրած ճանաչելը և 3-րդ կետով նախատեսված «Անառողջ սննդի օգտագործման սահմանափակմանն ուղղված ռազմավարությունը» Հայաստանի Հանրապետության կառավարության 2014 թվականի հուլիսի 31-ի N 777-Ն որոշման N1 հավելվածի 37-րդ կետով նախատեսված «Առողջ ապրելակերպի խթանման ռազմավարական ծրագիրը հաստատելու մասին» ՀՀ կառավարության որոշման նախագծում ներառելը:

4. Նախագծի մշակման գործընթացում ներգրավված ինստիտուտները և անձիք

Նախագիծը մշակվել է Հայաստանի Հանրապետության առողջապահության նախարարության աշխատակազմի կողմից:
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ

ԱՌՈՂՋԱՊԱՀՈՒԹՅԱՆ ՆԱԽԱՐԱՐ՝                                     ԱՐՄԵՆ ՄՈՒՐԱԴՅԱՆ

